Pit Stop 6 og 7
Stutt grundleggjandi kunning um nýtslu av bókunum
Task Book
Høvuðsbókin hjá næmingunum eitur Task Book.  Hon byrjar altíð við nøkrum fyrireikandi uppgávum, sum eita Keywords og Get Started.  Hesar uppgávur skulu allir næmingarnir gera.  Í Keywords arbeiða næmingarnir við kjarnuglosum, meðan teir í Get Started fyrireika seg til sjálvt evnið og/ella fara í holt við at lesa ella hoyra sjálvan tekstin í Topic Book.  Næmingarnir byrja sostatt ongantíð við Topic Book tekstasavninum.
Task Book heldur fram við einum úrvali av Tasks uppgávum at velja ímillum (sí bls. 3 og 4 í Task Book).  Hvør næmingur velur í samráð við læraran, hvørjar uppgávur hann skal gera, ella lærarin ásetur somu uppgávur fyri allan flokkin.
Topic Book
Tekstasavnið eitur Topic Book og verður altíð brúkt eftir leiðbeining úr Task Book.  Fleiri tekstir finnast eisini á fløgu sum mp3 fíla, ið er viðfest í Topic Book og á Snarslóðum til Pit Stop.  Savnið er skipað í 6-7 evni eftir einum føstum leisti, t.v.s. tey verða lýst frá ymiskum sjónarhornum ígjøgnum eitt úrval av tekstum umboðandi ymisk tekstasløg.  Hesi eru aftur býtt upp í Basic Texts, Extra Texts og  Wilbur’s World (sí bls. 3 í Topic Book).  Allir næmingar arbeiða við Basic Texts, sum eru eyðkendir við síni hvítu bakgrund í bókini.  Basic Texts enda altíð við einum skaldskaparligum teksti, sum burturav er til at njóta og tískil ongar uppgávur hevur.   Extra Texts umboða ískoytistekstir.  Hesir kunnu nýtast eftir tørvi og áhuga til antin næmingalagaða ella  floksstýrda undirvísing.  Extra Texts enda altíð við Wilbur’s World, sum er ein skemtisøga fyri allan flokkin.  Her venja næmingarnir evnini at lurta og í samspæli við myndum at fanga skemti, samstundis sum teir hugna sær.   
Educational Intentions

Stuðulsbókin hjá lærarum eitur Educational Intentions.  Í henni finst m.a. Comments and Answers to Selected Tasks, sum stig fyri stig leggur lag á undirvísingina við ymiskum hugskotum og svarlista og Background Information, ið miðsavnar viðkomandi vitan um ymisku evnini. Henda bókin er harumframt ein vegleiðing til læraran í flest øllum praktiskum og fleiri  teoretiskum spurningum.  
Copy Sheets

Ískoyti til Lærarabókina eitur Copy Sheets.  Hetta er eitt savn við ymiskum skrivligum uppgávum at kopiera beinleiðis til næmingarnar.  Task Book vísir til hesi ørk, so hvørt sum tey gerast viðkomandi.  Ørkini eru somuleiðis at finna á Snarslóðum til Pit Stop.  
Teacher’s CDs

Allir tekstir og sangir, umframt eyka venjingar at lurta eftir, eru á lærarafløgunum.  Hesar eru tríggjar í tali og eru sera fjølbroyttar í síni umboðan av enska málinum. 
Homepage

Á Snarslóðum til Pit Stop liggja ljóðfílar, annað ískoytistilfar til øll evnini, ørk at taka niður í sambandi við at seta sær mál og at eftirmeta umframt uppgávuørk.  Heimasíðan verður dagførd og gjørd betur so hvørt.
Hetta er ein sera stuttur úrdráttur av tí vegleiðing, ið finst í Pit Stop Educational Intentions til 6. og 7. flokk.
